
ᔫᓐ 17, 2021 

 

Thomas Gaisford 

Wild Blue Media 

Chester House 

Fulham Green London SW6 3JA  

United Kingdom 

 

ᓇᒃᓯᐅᔾᔭᐅᔪᖅ ᖃᕋᓴᐅᔭᒃᑯᑦ ᑎᑎᕋᕐᕕᐅᔪᓐᓇᖅᑐᖅ: tom.gaisford@wildbluemedia.tv  

 

ᐱᔾᔪᑎᖃᖅᑐᒥ: ᑐᓴᖅᑎᑦᑎᔾᔪᑎ ᕿᒥᕐᕈᓂᕐᒥᒃ ᐆᒧᖓ Wild Blue Media’s “Paallavvik Joint 

Research/Expedition” ᐱᓕᕆᐊᖅ ᑐᒃᓯᕋᖅᑕᐅᔪᖅ 

 

Thomas Gaisford−ᒧᑦ: 

 

ᐅᓇᐅᑎᓪᓗᒍ ᔫᓐ 8, 2021, ᓄᓇᕗᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᔭᐅᓚᐅᕐᒪᑕ ᕿᒥᕐᕈᖁᔭᐅᓪᓗᑎᒃ 

Wild Blue Media’s “Paallavvik Joint Research/Expedition” ᐱᓕᕆᐊᒧᑦ ᑐᒃᓯᕋᖅᑕᐅᔪᒥᑦ ᑖᒃᑯᓇᙵᑦ 

ᓄᓇᕗᒥᑦ ᐸᕐᓇᐃᔨᒃᑯᑦ ᑲᒥᓴᓐᑯᖏᓐᓄᑦ (ᑲᒥᓴᓐᑯᑦ) ᑕᒃᑯᐊᓗ ᓇᓗᓇᐃᖅᓯᓚᐅᖅᖢᑎᒃ ᑕᐃᓐᓇ ᐱᓕᕆᐊᒧᑦ 

ᑐᒃᓯᕋᖅᑕᐅᔪᖅ ᓯᓚᑖᓃᒻᒪᑦ ᓄᓇᖓᑕ ᐊᑐᖅᑕᐅᔪᓐᓇᕐᓂᖓᓂ ᐊᕕᒃᑐᖅᓯᒪᓂᖅ ᓄᓇ ᐊᑐᖅᑕᐅᓂᖓᓄᑦ 

ᐸᕐᓇᒍᑎᒥᒃ. ᒪᓕᒃᖢᑎᒃ ᑎᑎᕋᒃᓯᒪᔪᖅ 12, ᐊᕕᒃᓯᒪᓂᖓᓂ 12.4.1 ᐊᒻᒪᓗ 12.4.4 ᐊᖏᖃᑎᒌᒍᑎᖏᓐᓂᑦ 

ᐅᑯᐊ ᐃᓄᖏᑕ ᓄᓇᕗᒥᑦ ᓄᓇᓕᖑᖅᑎᑕᐅᓯᒪᔪᓂᒃ ᐊᒻᒪᓗ ᐊᖓᔪᖄᕐᔪᐊᑉ ᑯᐃᓐ ᐱᔪᓐᓇᕐᓂᖃᕐᓗᓂ 

ᑲᓇᑕᒥᑦ (ᓄᓇᕗᑉ ᐊᖏᖃᑎᒋᒍᑎᑦ) ᐊᒻᒪᓗ ᐊᕕᒃᓯᒪᓂᖓ 87 ᓄᓇᕗᒻᒥᑦ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 

ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ, ᒪᓕᒐᕐᔪᐊᖅ ᑲᓇᑕᒥᑦ 2013, ᑎᑎᕋᖅᓯᒪᓂᖓ 14, ᐊᕕᒃᓯᒪᓂᖓ 2 

(NuPPAA), ᑖᒃᑯᐊ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᒋᐊᓚᐅᖅᐳᑦ ᕿᒥᕐᕈᓂᖏᓐᓂᒃ ᑖᔅᓱᒥᖓ 

ᐱᓕᕆᐊᒧᑦ ᑐᒃᓯᕋᖅᑕᐅᔪᒧᑦ ᐊᒻᒪᓗ ᑐᓂᓯᓯᒪᓪᓗᑎᒃ ᑎᑎᖅᑲᖁᑎᓄᑦ ᓇᐃᓴᐅᑎᒥᒃ 21YN031 – ᐊᑏ 

ᓇᓗᓇᐃᖃᑦᑕᖅᓯᐅᒃ ᑖᓐᓇ ᑎᑎᖅᑲᖁᑎᓄᑦ ᓇᐃᓴᐅᑎ ᐊᑕᖏᖅᑐᓂᑦ ᓯᕗᓂᒃᓴᑦᑎᓐᓂᑦ ᐊᒃᑐᐊᔪᓄᑦ 

ᑎᑎᕋᖃᑦᑕᐅᑎᔾᔪᑎᓄᑦ. 

 

ᑐᓴᕈᑎᑦ ᑐᒃᓯᕋᐅᑕᐅᔪᐃᑦ 

ᑕᒫᓂ ᔫᓐ 8, 2021, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᓚᐅᕐᒪᑕ ᑕᐃᓐᓇ ᑐᒃᓯᕋᐅᑎᓕᐅᖅᓯᒪᔪᖅ 

ᐱᔭᕇᒃᓯᖁᓗᒍ ᖃᕋᑕᐅᔭᒃᑯᑦ ᑐᒃᓯᕋᐅᑎᓂᒃ ᑕᑕᑎᕆᐊᓕᖕᓂᑦ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᑯᖏᑕ (NIRB) 

ᑭᒃᑯᓕᒫᓄᑦ ᐊᑎᓕᐅᕐᕕᑦ ᐱᓕᕆᔾᔪᑎᖏᑎᒍ ᐊᒻᒪᓗ ᐱᔭᐅᓚᕆᖁᓗᒋᑦ, ᐅᖃᒃᓯᒪᓂᖏᑦ ᐊᕕᒃᓯᒪᓂᖓ 144(1) 

ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA), ᑕᐃᓐᓇ 

ᐊᒥᒐᖏᑦᑐᖅ ᑐᓴᐅᒪᔪᑎᒃᓴᖅ ᐱᔭᐅᑎᑕᐅᓱᖑᕗᖅ ᐃᓱᒪᓕᐅᕈᑕᐅᖁᓗᒍ ᑎᑭᐅᒪᔪᓐᓇᖅᑕᖓᒍᑦ ᓴᓇᔭᒃᓴᐅᑉ 

ᐱᓕᕆᐊᖑᓂᖏᑕ ᑐᒃᓯᕌᖑᔪᑦ ᐊᒻᒪᓗ ᖃᐅᔨᓴᖅᑕᐅᒋᐊᓕᕐᓗᓂ.  

mailto:tom.gaisford@wildbluemedia.tv


 

(866) 233-3033 (867) 983-2594 info@nirb.ca www.nirb.ca @NunavutImpactReviewBoard 

 ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ X0B 0C0 

ᒪᒃᐱᒐᖅ 2 ᐅᑯᓇᖓᑦ 9 

ᐅᓇᐅᑎᓪᓗᒍ ᔫᓐ 15, 2021, ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᔭᐅᓚᐅᕐᒪᑕ ᐱᔭᐅᔭᕆᐊᖃᖅᑐᓂᒃ 

ᑐᓴᐅᒪᔾᔪᑎᒃᓴᓂᑦ ᐊᒻᒪᓗ ᐱᓕᕆᓯᒋᐊᖅᖢᑎᒃ ᕿᒥᕐᕈᓂᕐᒥᒃ ᒪᓕᒡᓗᒋᑦ ᐃᓚᖓ 3 ᑖᒃᑯᓇᓂ ᓄᓇᕗᒻᒥ 

ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA). 

 

ᐱᓕᕆᐊᑦᓴᐅᑉ ᐃᓗᓕᖏᓐᓂᑦ ᑕᑯᒋᐊᕐᓂᖅ 

1. ᐱᓕᕆᐊᑉ ᑐᕋᒐᕆᓂᐊᖅᑕᖏ:  

ᐊᑕᖏᖅᖢᒋᑦ ᑎᑎᖅᑲᖁᑏᑦ ᑐᓂᔭᐅᓚᐅᖅᑐᑦ ᐊᒻᒪᓗ ᐊᒃᑐᐊᔪᑦ ᑕᒪᑐᒧᖓ ᐱᓕᕆᐊᒧᑦ ᑕᑯᔭᐅᔪᓐᓇᖅᑐᑦ 

ᑕᐃᑲᙵᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᖃᕆᑕᐅᔭᒃᑯᑦ ᑎᑎᕋᖅᑕᐅᕝᕕᖓᓂᑦ ᐅᕘᓇ 

www.nirb.ca/project/125619. 

 

ᐱᓕᕆᐊᖑᔪᖅ:  Paallavvik Joint Research/Expedition 

ᐊᕕᒃᑐᖅᓯᒪᓂᖅ: ᕿᑭᖅᑕᓂ 

ᓇᒦᓛᕐᓂᖏᑦ: Paallavvik 

ᖃᓂᓛᖅ ᓄᓇᓕᒃ: ᕿᑭᖅᑕᕐᔪᐊᖅ ᐅᖓᓯᖕᓂᖓ 

(ᐃᒪᓇᑎᒌᐸᓗᒃᑐᖅ) 

94 

ᐅᖓᓂᖕᓂᖓ 

(km)  

ᑐᕌᒃᑕᐅᔪᖅ ᓂᒋᐊ 

ᐅᐊᖓᖕᓇᖓ 

ᓇᐃᓈᖅᓯᔾᔪᑎᖓ 

ᓴᓇᔭᒃᓴᐅᖅ 

ᓇᓗᓇᐃᖅᑕᐅᔪᓯᖓᑕ: 

ᑐᒃᓯᕋᐅᑎᓕᐊᖅᓯᒪᔪᖅ ᐃᒪᓐᓇᐃᓘᕈᒪᖕᒪᑦ ᐱᓕᕆᐊᕆᔪᒪᓪᓗᓂᒋᑦ 

ᐱᖅᑯᑎᖃᖅᑎᐅᔪᑦ ᐱᓕᕆᐊᖃᕈᒪᔪᖅ ᓄᓇᒧᑦ ᖃᐅᔨᓴᖅᑕᐅᓂᐊᖅᑐᓂᒃ 

ᐱᔭᖅᑐᕈᒪᔪᖅ ᒥᑭᑦᑐᓂᒃ ᐅᔭᕋᖕᓂᒃ ᐹᓪᓚᕝᕕᒃᒥ, ᖃᐅᔨᕚᓕᕈᒪᖕᒪᑕ ᓄᓇᕐᔪᐊᑉ 

ᐃᒪᖓ ᓇᑭᙶᕆᐊᒃᓴᖓᓂᒃ, ᐃᓚᖏᓪᓗ ᖃᐅᔨᓴᖅᑕᐅᔪᒪᔪᑦ 

ᒪᔪᕋᕈᓐᓇᕆᐊᖃᕐᓇᖅᖢᑎᖑᒃ. 

ᓴᓇᔭᒃᓴᐅᑦ ᑐᒃᓯᕌᒍᓂᖓᑕ 

ᐱᔭᕆᒃᑕᐅᓯᒪᕕᐅᖁᔭᐅᓂᖓ: 

ᐊᐅᒡᒍᓯ 1 −ᒥᑦ ᐊᐅᒡᒍᓯ 15, 2021−ᒧᑦ 

 

ᒪᓕᓪᓗᒍ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ, ᐊᖏᓂᖓ ᐱᓕᕆᐊᒃᓴᒧᑦ ᐃᓚᖃᖅᐳᖅ ᐅᑯᓂᖓ 

ᐱᓕᕆᓂᐅᔪᓂᑦ, ᐱᓕᕆᓂᐅᔪᓂ ᐅᕝᕙᓘᓐᓃᑦ ᖃᓄᐃᓕᐅᕐᓂᐅᔪᓂᑦ: 

▪ ᖃᖓᑕᓲᕋᓛᒧᑦ ᐊᒡᔭᖅᑕᐅᑎᑦᑎᓗᑎᒃ ᐱᓕᕆᓂᐊᖅᑐᓂᒃ ᐊᒻᒪ ᐱᖁᑎᓂᒃ ᐅᕗᖓ ᑐᐸᓐ ᕿᑭᖅᑕᒧᑦ 

(Durban Island); 

▪ ᐊᑐᕐᓗᑎᒃ ᐊᑕᐅᓯᕐᒥ ᐅᖓᑖᓂᓪᓘᓐᓃᑦ ᐅᒥᐊᓂᒃ ᐱᓕᕆᓂᐊᖅᑐᓂᒃ ᐊᒻᒪ ᐱᖁᑎᓂᒃ ᐹᓪᓚᕝᕕᒃᒧᑦ 

ᑐᐸᓐ ᕿᑭᖅᑕᒥᒃ; 

▪ ᐊᑐᕐᓗᑎ ᐊᑕᐅᓯᕐᒧᑦ (1) ᐃᓄᖕᒧᑦ ᖃᖓᑕᒍᑎᓂᒃ ᐊᔾᔨᓕᐅᕆᑲᑕᖕᓂᐊᖅᑐᒥ ᐱᖓᓱᐃᓕᖅᑲᖓᔪᑦ 

(3D) ᖃᓄᐃᓕᖓᓂᖓᒍᑦ; 

▪ ᐅᔭᕋᖕᓂ ᑲᑎᕐᓱᐃᓗᑎᒃ ᖃᖅᑲᐃᑦ ᓴᓂᑦᑎᐊᖏᓐᓃᑦᑐᓂᒃ; 

▪ ᐊᑐᓚᐅᑲᒡᓗᑎᒃ 16-ᓂ ᐃᓄᖃᕈᓐᓇᖅᑐᒥᑦ ᑕᒻᒫᕐᕕᒃᒥᑦ; 

▪ ᐅᖅᓱᐊᓗᖕᒥ ᐊᑐᕐᓗᑎᒃ 

o 140 ᓖᑕᓂᒃ ᒑᓴᓖᓂᒃ ᔭᓄᕇᑕᓄᑦ ᐊᒻᒪ ᐅᒥᐊᒧᑦ; 

o 15 ᓖᑕᓂᒃ ᓱᐴᔫᖅᓯᐅᑎᓄᑦ; ᐊᒻᒪ 

o ᒫᓂ 780 ᒑᓚᓐᔅ ᖃᖓᑕᓲᖅᓯᐅᑎᒥ ᑖᓐᓇ ᖃᖓᑕᓲᑦ ᐅᖅᓴᒃᑲᓐᓂᖅᐸᑦ ᕿᑭᖅᑕᖅᔪᐊᖅᒥ 

ᐅᕝᕙᓘᓐᓃᑦ ᐃᖃᓗᖕᓂ; 

▪ ᐃᒪᕐᒥ ᐊᑐᕐᓗᑎ ᑕᒻᒫᖅᓯᒪᕝᕕᖕᒥᑦ ᑰᒐᓚᖕᓂ ᐃᒥᖅᑕᖅᑕᐅᔪᓂᒃ; 

http://www.nirb.ca/project/125619

▪ ᓴᓇᓗᑎᒃ ᖁᕐᕕᒃᒧᑦ ᑯᕕᖅᑕᕐᕕᐅᓂᐊᖅᑐᒥ ᐊᒻᒪᓗ ᓴᐅᔭᐅᓂᐊᖅᖢᓂ ᐱᓕᕆᐊᓂᒃᐸᑕ 

ᐱᓕᕆᐊᒃᓴᖏᓐᓂᒃ; ᐊᒻᒪ 

▪ ᐃᖅᑲᓇᐃᔭᓕᖅᑎᑦᑎᓂᖅ ᓄᓇᖃᖅᑐᓂᒃ ᖃᐅᔨᒪᔨᐅᓇᔭᖅᑐᓂᒃ, ᐃᓂᖃᖅᑎᑦᑎᔪᓐᓇᖅᑐᓂᒃ ᐊᒻᒪᓗ 

ᐅᒥᐊᖃᖅᑎᑦᑎᓗᑎᒃ. 

 

ᐃᓚᐅᓂᖓ ᐅᕙᓗᕙ ᐃᓚᐅᖏᓂᖓ ᑐᕋᒐᓕᐅᕐᓂᐅᑉ ᑲᑎᑕᐅᓂᖏᑕ 

ᐊᕙᑎᓕᕆᔨᒃᑯᑦ ᓇᓗᓇᐃᖅᓯᓯᒪᕗᑦ ᐊᓯᒃᑲᓐᓂᖏᓐᓂᒃ ᐊᑐᖅᑕᐅᒐᔭᖅᑐᓂᒃ ᐱᓕᕆᐊᖑᔪᒃᓴᒥ. 

ᓴᖅᑭᓐᓇᔭᖅᑐᑦ, ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑲᔪᓯᒋᐊᕐᓂᖏᑦ ᕿᒥᕐᕈᓗᓂᔾᔪᒃ ᐱᓕᕆᐊᖅ 

ᑐᙵᕕᖃᕐᓗᑎᒃ ᐊᖏᓂᖓᓂᒃ ᓇᓗᓇᐃᔭᖅᓯᒪᔪᓂᒃ ᖁᓛᓂᑦ. 

 

ᑐᒃᓯᕋᕐᓂᖅ ᐅᖃᐅᓯᒃᓴᕆᔭᐅᔪᓂᒃ 

ᑎᑎᕋᖅᑕᐅᓯᒪᔪᓕᒫᑦᓯᐊᕐ ᑎᑭᐅᑎᓯᒪᓕᖅᑐᑦ ᐅᖃᓕᒫᖅᑕᐅᔪᓐᓇᖅᑐᑦ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᖏᑦᑕ 

ᖃᕆᑕᐅᔭᖅᑎᒍᑦ ᐃᓄᖕᓄᑦ ᑕᑯᒋᐊᖅᑕᕐᕕᐅᖃᑦᑕᕈᓐᓇᖅᑐᒥ ᐅᕙᓂ www.nirb.ca/project/125619 

ᐃᓚᖃᓯᐅᑎᓗᒍ:  

 

▪ Commission Referral & Project Application 

▪ NIRB Application in English and Inuktitut 

▪ Potential Cliff Sites 

 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᓂᐊᖅᑐᑦ ᐅᑯᓂᖓ ᕿᒥᕐᕈᓂᕐᒧᑦ ᑲᔪᓯᓂᕐᓄᑦ ᐊᒃᑐᐊᔪᑦ 

ᑎᑎᕋᖃᑦᑕᐅᑎᓃᑦ ᐊᒻᒪᓗ ᖃᕆᑕᐅᔭᒧᐊᖅᑲᕐᓗᓂᔾᔪᒃ ᐊᒃᑐᐊᔪᑦ ᑎᑎᖅᑲᖁᑏᑦ ᑖᒃᑯᓄᖓ ᓄᓇᕗᒻᒥᑦ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᖃᕆᑕᐅᔭᒃᑯᑦ ᑎᑎᕋᖅᑕᐅᕝᕕᖓᓂᑦ ᑭᒃᑯᑐᐃᓐᓇᕐᓄᑦ ᑕᑯᔭᐅᔪᓐᓇᖁᓪᓗᒋᑦ. 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᒃᑲᓐᓂᑐᐃᓐᓇᕆᐊᓖᑦ ᖄᒃᑲᓐᓂᐊᒍᑦ ᑐᓴᐅᒪᔾᔪᑎᓂᒃ 

ᖃᖓᑐᐃᓐᓇᖅ ᑲᔪᓯᕙᓪᓕᐊᓂᖃᖅᑎᓪᓗᒋᑦ.  

 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᖃᓯᐅᔾᔨᔪᑦ ᐃᓚᒋᔭᐅᔪᓂᒃ ᐊᒻᒪᓗ ᕼᐋᒪᓚᐅᔪᓂᒃ 

ᐊᒃᑐᖅᑕᐅᑐᐃᓐᓇᕆᐊᓕᖕᓂᒃ ᐅᑯᓄᖓ Wild Blue Media ᐱᓕᕆᐊᖅ ᑐᒃᓯᕋᖅᑕᐅᔪᖅ ᐆᒥᖓ ᑎᑎᖅᑲᒥᑦ 

ᐊᑕᔪᖅ, ᐊᒻᒪᓗ ᖃᐃᖁᔨᖃᑦᑕᖅᓯᒪᔪᒍᑦ ᐱᔪᒥᒍᓱᒃᑐᓂᒃ ᐃᓚᒋᔭᐅᔪᓂᒃ ᐅᖃᐅᓯᒃᓴᖃᕐᕕᖃᖁᔨᓪᓗᑕ 

ᑖᒃᑯᓄᖓᑦᑎᐊᒻᒪᕆᒃ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᓇᙳᓚᐅᖅᑳᖅᑎᓐᓇᒍ ᔫᓐ 28, 2021. 

 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᔪᒪᔫᒐᓗᐊᑦ ᐃᓚᒋᔭᐅᔪᓂᖔᖅᑐᓂᑦ ᐅᖃᐅᓯᒃᓴᓂᒃ ᐊᒃᑐᐊᔪᓂᒃ 

ᐅᑯᓄᖓ: 

▪ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃᐃᓱᒫᓗᖕᓇᖅᑐᖃᕐᕕᐅᓇᔭᕐᒪᖔᑦ ᐃᓄᓕᒫᓄᑦ 

ᐃᓱᒫᓘᑎᓪᓗᐊᑕᐅᔪᓂᑦ; ᐊᒻᒪᓗ ᑕᐃᒪᐃᑉᐸᑦ, ᖃᓄᐃᒻᒪᑦ; 

▪ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃᐱᑎᑦᑎᓂᐊᕈᓂ ᐊᖏᐸᓗᒃᑐᒥ ᓄᓇᒧᑦ−ᐱᓕᕆᔾᔪᓯᖓᓐᓂ 

ᐅᕝᕙᓘᓐᓃᑦ ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ ᐊᒃᑐᐃᓂᐅᔪᓄᑦ; ᐊᒻᒪᓗ ᑕᐃᒪᐃᑉᐸᑦ, 

ᖃᓄᐃᒻᒪᑦ; 

▪ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃᐱᑎᑦᑎᓂᐊᕈᓂ ᐊᖏᐸᓗᒃᑐᒥ ᐊᒃᑐᐃᓂᐅᔪᓄᑦ ᓇᔪᖅᑕᐅᔪᓂ 

ᐆᒪᔪᓄᑦ ᐅᕝᕙᓘᓐᓃᑦ ᐃᓄᖕᓄᑦ ᐊᖑᓇᓱᖕᓕᕐᒧᑦ ᖃᓄᐃᓕᐅᕈᑕᐅᔪᓄᑦ; ᐊᒻᒪᓗ ᑕᐃᒪᐃᑉᐸᑦ, 

ᖃᓄᐃᒻᒪᑦ; 

▪ ᐃᒪᐃᒃᑲᓗᐊᖅᐸᑦ ᐱᓕᕆᐊᒧᑦ ᑐᒃᓯᕋᖅᑕᐅᔪᖅ ᖃᓄᐃᑦᑑᓂᖓ ᐱᑕᖃᑐᐃᓐᓇᕆᐊᖃᖅᐸᑦ 

ᐊᒃᑐᐃᓂᕐᓗᖕᓂᐅᓇᔭᖅᑐᓂᒃ ᖁᕝᕙᓯᒃᐸᑕ ᓇᓚᐅᑦᑖᖅᑕᐅᓯᒪᓂᖏᑦ ᐊᒻᒪᓗ 

http://www.nirb.ca/project/125619

ᐊᒃᓱᐊᓘᖅᑎᑦᑎᑦᑕᐃᓕᒪᔪᓐᓇᖅᐸᑕ ᖃᐅᔨᒪᔭᐅᔪᓄᑦ ᓱᓇᒃᑯᑖᓄᑦ, (ᐊᒻᒪᓗ ᑐᓂᓯᓗᑎᒃ 

ᐃᒪᐃᑦᑑᔪᓐᓇᕐᓂᖏᑦ ᐊᒃᓱᐊᓘᖅᑎᑦᑎᑦᑕᐃᓕᒪᓂᕐᒧᑦ ᐊᑐᖅᑕᐅᔪᓐᓇᖅᑐᑦ); ᐊᒻᒪᓗ 

▪ ᑭᓱᑐᐃᓐᓇᑦᑎᐊᑦ ᐱᒻᒪᕆᐅᔪᑦ ᐃᓚᒋᔭᐅᔪᓄᑦ ᐱᔾᔪᑎᓕᖕᒥᑦ ᐱᓕᕆᐊᒃᓴᒧᑦ ᑐᒃᓯᕋᕐᓂᐅᔪᒥᑦ. 

 

ᐊᑏ ᖃᐅᔨᒪᒋᑦᑎ ᑐᒃᓯᕋᖅᑕᐅᔪᖅ ᐱᓕᕆᐊᒧᑦ−ᓇᓗᓇᐃᖅᑕᐅᓯᒪᓪᓚᕆᒃᑐᑦ ᑕᐃᒎᓯᑦ ᐊᒻᒪᓗ ᒪᓕᒋᐊᓖᑦ, 

ᐱᓕᕆᐊᖅ ᑲᔪᓯᓇᔭᖅᐊᑦ, ᐊᑦᑕᑕᖅᑎᑕᐅᓯᒪᔪᑦ ᐃᓱᒪᒃᓴᖅᓯᐅᕈᑕᐅᖁᔭᐅᓪᓗᑎᒃ ᐊᒻᒪᓗ 

ᐅᖃᐅᓯᒃᓴᖃᕐᕕᐅᔪᓐᓇᖅᖢᑎᒃ (ᐃᓚᓕᐅᔾᔭᐅᓯᒪᔪᖅ A). 

 

ᐅᖃᕐᕕᐅᔪᒃᓴᐅᑉ ᓇᓗᓇᐃᒃᑯᑎᖓ 

ᐊᑎ ᓇᒃᓯᐅᑎᒃᑭᑦ ᐅᖃᐅᓯᒃᓴᑎᑦ ᑖᒃᑯᓄᖓ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐃᕐᖐᓐᓈᕈᓐᓇᐅᑎᖓᒍᑦ ᐅᕘᖓ info@nirb.ca, ᓱᒃᑲᔪᒃᑯᑦ ᐅᕗᖓ (867) 983-2594 ᐅᕝᕙᓘᓐᓃᑦ 

ᐊᓛᒃᑰᖅᑐᑦ ᐱᓕᕆᐊᒧᑦ ᑎᑎᕋᖅᓯᕝᕕᖏᓐᓄᑦ ᑖᔅᓱᒧᖓ ᖃᐅᔨᓴᕐᓂᕐᒧᑦ ᑕᐃᑲᓂ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᖃᕆᑕᐅᔭᒃᑯᑦ ᑎᑎᕋᖅᑕᐅᕝᕕᖓᓂᑦ ᐅᕗᖓ www.nirb.ca/project/125619. 

 

ᐊᐱᖅᑯᑎᒃᓴᖃᕈᕕᑦ ᐅᕝᕙᓘᓐᓃᑦ ᑐᑭᓯᒃᑲᓐᓂᕈᒪᒍᕕᑦ, ᐅᖃᖅᑕᐃᓕᒋᑦᑎᐊᖅᑐᑎᑦ ᐊᑎᓕᐅᖅᓯᒪᔪᒧᑦ ᐅᕗᖓ 

(867) 983-4616 ᐅᕝᕙᓘᓐᓃᑦ femingak@nirb.ca.. 

 

ᓱᓕᓪᓗᖓ, 

 
Francis Emingak 

Junior Technical Advisor 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 
ᑐᓂᔭᐅᖃᓯᐅᑎᔪᑦ:  ᐃᓚᓕᐅᔾᔭᐅᓯᒪᔪᖅ A: ᑐᒃᓯᕋᖅᑕᐅᔪᖅ ᐱᓕᕆᐊᒧᑦ−ᓇᓗᓇᐃᖅᑕᐅᓯᒪᓪᓚᕆᒃᑐᑦ ᑕᐃᒎᓯᑦ ᐊᒻᒪᓗ 

ᒪᓕᒋᐊᓖᑦ 

 

ᐃᓚᓕᐅᑎᓯᒪᔪᑦ (4): ᑭᒃᑯᓕᒫᓄᑦ ᖃᐅᔨᒃᑲᐃᔾᔪᑎ ᕿᒥᕐᕈᔭᐅᓂᖓᓄᑦ (ᖃᓪᓗᓈᑐᑦ ᐊᒻᒪᓗ ᐃᓄᒃᑎᑐᑦ) 

  ᐅᖃᐅᓯᒃᓴᓄᑦ ᑕᑕᑎᕆᐊᓖᑦ ((ᖃᓪᓗᓈᑐᑦ ᐊᒻᒪᓗ ᐃᓄᒃᑎᑐᑦ)) 

 

ᐊᔾᔨᖓᓂ ᐅᕗᖓ: ᑐᓂᐅᖃᐃᕕᐅᒐᔭᖅᑐᓂᑦ ᑎᑎᖅᓯᕕᒃ 

 Richard Dwyer, Nunavut Water Board 

 Carson Gillis, Nunavut Tunngavik Inc. 

 Stephen Williamson Bathory, Qikiqtani Inuit Association 

 Jared Ottenhof, Qikiqtani Inuit Association 

 Joel Fortier, Qikiqtani Inuit Association 

 Natalie O’Grady, Government of Nunavut 

 Alexander Stubbing, Government of Nunavut 

 Mosha Cote, Nunavut Research Institute 

 Tracey McCaie, Crown-Indigenous Relations and Northern Affairs Canada 

 

 

mailto:info@nirb.ca
http://www.nirb.ca/project/125619
mailto:femingak@nirb.ca


 

(866) 233-3033 (867) 983-2594 info@nirb.ca www.nirb.ca @NunavutImpactReviewBoard 

 ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ X0B 0C0 

ᒪᒃᐱᒐᖅ 5 ᐅᑯᓇᖓᑦ 9 

ᐃᓚᓕᐅᔾᔭᐅᓯᒪᔪᖅ A: ᑐᒃᓯᕋᖅᑕᐅᔪᖅ ᐱᓕᕆᐊᒧᑦ−ᓇᓗᓇᐃᖅᑕᐅᓯᒪᓪᓚᕆᒃᑐᑦ ᑕᐃᒎᓯᑦ ᐊᒻᒪᓗ 

ᒪᓕᒋᐊᓖᑦ 

 

ᒪᓕᒡᓗᒋᑦ ᑎᑎᖅᕋᖅᓯᒪᔪᑦ ᐱᓕᕆᐊᒧᑦ−ᓇᓗᓇᐃᖅᑕᐅᓯᒪᓪᓚᕆᒃᑐᑦ ᑕᐃᒎᓯᑦ ᐊᒻᒪᓗ ᒪᓕᒋᐊᓖᑦ ᐃᒪᐃᑦᑐᑦ, 

ᑲᔪᓯᓇᔭᕐᓂᖅᐸᑦ ᐱᓕᕆᐊᖅ, ᐃᒪᐃᖁᔭᐅᑐᐃᓐᓇᕆᐊᓖᑦ ᐃᓚᓕᐅᔾᔭᐅᓗᑎᒃ ᓇᓕᐊᖕᓄᑐᐃᓐᓇᖅ 

ᐊᖏᖅᑕᐅᓇᔭᕐᓂᖅᐸᑦ. 

 

ᑕᒪᐃᑎᒍᑦ  

1. Wild Blue Media (ᑐᔅᓯᕋᐅᑎᓕᐅᖅᑐᖅ) ᐱᓯᒪᑦᑏᓐᓇᕆᐊᓕᒃ ᐊᔾᔨᖓᓂ ᐱᓕᕆᐊᒧᑦ ᐅᖃᖅᓯᒪᓂᖏᑦ 

ᐊᒻᒪ ᖃᓄᐃᓐᓂᕆᒋᐊᓕᖏᑦ ᐊᐅᓚᓂᖓᓄᑦ ᖃᖓᒃᑯᓕᒫᖅ ᐊᒻᒪ ᐱᔭᔅᓴᐅᑎᓪᓗᒍ 

ᐊᔭᐅᕆᐊᖅᑐᓕᕆᔨᓄᑦ ᑐᔅᓯᕌᖑᑎᓪᓗᒍ. 

2. ᐱᓇᔪᒃᑐᑦ ᐊᐅᓚᓂᖃᓪᓗᐊᖅᑐᑦ ᒪᓕᒡᓗᑎᒃ ᐊᑕᖏᖅᓗᖏᑦ ᐊᖏᖅᓯᒪᓂᖏᑦ ᓇᓗᓇᐃᖅᑕᐅᓯᒪᔪᑦ 

ᑎᑎᖃᖁᑎᓂᑦ ᑐᓂᔭᐅᔪᑦ ᓄᓇᕗᑦᒥ ᐸᕐᓇᐃᔨᒃᑯᓐᓄᑦ (ᓄᓇᕗᑦᒥ ᐸᕐᓇᐃᔩᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 

149557), ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ (ᖃᕆᑕᐅᔭᒃᑯᑦ ᑕᑕᑎᕆᐊᓕᒃ, ᔫᓐ 11, 

2021. ᐅᑯᐊ ᑐᑭᓯᒋᐊᕈᑏᑦ ᐱᔭᔅᓴᐅᔭᕆᐊᓖᑦ ᐊᔭᐅᕆᐊᖅᑐᓕᕆᔨᓄᑦ ᑐᔅᓯᕌᖑᑎᓪᓗᒍ. 

3. ᑐᒃᓯᕋᖅᑐᑦ ᐊᐅᓚᑦᑎᓂᐊᖅᐳᑦ ᐃᓂᐅᔪᒥᑦ ᒪᓕᒡᓗᑎᒃ ᑕᒪᒃᑭᓄᑦ ᐊᑐᖅᑐᓄᑦ ᒪᓕᒐᕐᓂ, ᒪᓕᒋᐊᓂᖕᒥᑦ 

ᐊᒻᒪ ᐊᔪᕆᖅᓯᐅᓯᒪᔪᓂᑦ.  

4. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᑎᑭᑦᑎᓂᖓᓄᑦ ᐊᑐᐊᒐᕐᓂᑦ ᐊᒻᒪ/ᐅᕝᕙᓘᓐᓃᑦ 

ᑭᓪᓕᖏᓐᓂᑦ ᐋᖅᑭᑦᑕᐅᓯᒪᔪᓂᑦ ᐅᕙᓂ ᐱᔪᓐᓇᐅᑎᖃᖅᑎᑦᑎᔪᑦ ᑎᒥᐅᔪᑦ ᐱᔪᓐᓇᐅᑏᑦ ᐅᕝᕙᓘᓐᓃᑦ 

ᓚᐃᓴᓐᓰᑦ ᐱᑕᖃᕆᐊᖃᖅᑎᑕᐅᔪᑦ ᐱᓕᕆᐊᒧᑦ.  

5. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᐃᖅᑲᓇᐃᔭᖅᑎᓕᒫᑦ, ᐃᖅᑲᓇᐃᔭᖅᑏᑦ ᐊᒻᒪ ᑳᓐᑐᕌᖅᑏᑦ 

ᐃᓕᓐᓂᐊᖅᑎᑕᐅᓯᒪᑦᑎᐊᕐᓗᑎ ᐱᒋᐊᓚᐅᖅᑎᓐᓇᒋᑦ ᐱᓕᕆᐊᒧᑦ ᐱᓕᕆᔭᓕᒫᖑᔪᑦ, ᐊᒻᒪ 

ᖃᐅᔨᒪᑎᑕᐅᔭᕆᐊᓖᑦ ᐊᑕᖏᕐᓗᒋᑦ ᐊᐅᓚᓂᖏᓐᓄᑦ ᐸᕐᓇᑏᑦ, ᐊᐅᓚᑦᑎᓂᕐᒧᑦ ᐸᕐᓇᐅᑏᑦ, ᐊᑐᐊᒐᐃᑦ 

ᐊᒻᒪ ᑐᔅᓯᕋᐅᑎᓕᐅᖅᑐᖅ ᑲᔪᖏᖅᓯᒪᔭᖏᑦ ᐊᑦᑐᐊᓂᓖᑦ ᐱᓕᕆᐊᒧᑦ. 

ᑰᒐᓛᑦ/ᐃᒪᐃᑦ (ᐱᖃᓯᐅᑎᓪᓗᑎ ᐃᒥᑦᑎᐊᕙᐃᑦ ᐊᒻᒪ ᑕᕆᐅᕐᒥ ᐃᒪᖏᑦ) 

6. ᐱᓕᕆᐊᖃᕈᒪᔪᖅ ᐃᒥᖅᑕᕐᕕᒋᓂᐊᖅᑕᖓ ᐃᖃᓗᒃᑕᖃᕐᓂᖅᐸᑦ ᑕᐃᒫᑦᓯᐊᖅ ᐃᒥᖅᑕᖃᑦᑕᕆᐊᖃᖅᑐᖅ 

ᐅᔾᔨᖅᓱᑦᓯᐊᖃᑦᑕᕐᓗᓂᐅᑉ ᐃᒥᖅᑖᑕᓂ. ᑕᓯᐊᕐᔪᖕᓂᒡᓗ ᐃᒥᖅᑕᖃᑦᑕᕆᐊᖃᙱᑦᑐᖅ 

ᐊᖏᖅᑕᐅᓯᒪᖄᕋᓂ ᐱᔪᖕᓇᐅᑎᑖᕐᕕᒋᓯᒪᔭᒥᓄᑦ. 

7. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᐸᕕᓴᐃᓂᖃᖏᓪᓗᓂ ᑰᒐᓛᑦ ᐊᑎᖏᑦ, ᑕᓰᑦ ᐊᑎᖏᑦ 

ᐅᕝᕙᓘᓐᓃᑦ ᐃᒪᐅᑉ ᑭᓪᓕᖓᓂ ᓄᓇᖓ ᖃᓄᐃᑦᑐᑐᐃᓐᓇᕐᓂᑦ ᓇᓗᓇᐃᕋᔅᓴᐅᔪᓂᑦ ᐃᒪᕐᓂᑦ 

ᐱᔪᓐᓇᖅᑎᑕᐅᓗᓂ, ᑭᓯᐊᓂ ᐃᓱᒪᒋᔭᐅᓗᓂ ᑕᐃᒪᐃᒋᐊᖃᖅᑐᓂ ᒪᑭᒪᑎᑦᑎᓂᕐᒧᑦ 

ᓇᓗᓇᐃᖅᓯᒪᔪᒧᑦ−ᐱᓕᕆᐊᒧᑦ ᐊᐅᓚᓂᖓᓄᑦ ᑲᔪᖏᖅᑕᐅᓯᒪᔪᑦ ᐅᕝᕙᓘᓐᓃᑦ ᐊᖏᖅᑕᐅᓯᒪᔪᖅ 

ᑲᒪᒋᔭᖃᖅᑐᒧᑦ ᐱᔪᓐᓇᐅᑎᓕᒻᒧᑦ ᑯᕕᔪᖃᖅᑐᒥᓂᐅᑎᓪᓗᒍ ᐊᐅᓚᑦᑎᓂᕐᒧᑦ. 

8. ᑐᔅᓯᕋᐅᑎᓕᐅᖅᑐᖅ ᐃᓗᐊᓅᖅᓯᔭᕆᐊᖃᖏᑦᑐᖅ, ᐅᕝᕙᓘᓐᓃᑦ ᐱᔪᓐᓇᑎᑦᑎᓗᓂ ᐃᓗᐊᓅᖅᑕᐅᔪᓂᑦ 

ᖃᓄᐃᑦᑐᑐᐃᓐᓇᕐᓂᑦ ᐅᖅᓱᐊᓗᓐᓂᑦ, ᐃᓚᐅᕈᑎᓂᑦ, ᐊᑦᑕᑯᓂᑦ (ᐱᖃᓯᐅᑎᓪᓗᓂ ᐊᑐᕇᖅᓯᒪᔪᑦ ᐃᒦᑦ) 

ᐅᕝᕙᓘᓐᓃᑦ ᐃᖅᑲᖓᓄᑦ ᖃᓄᐃᑦᑐᑐᐃᓐᓇᕐᓂᑦ ᐃᒪᐅᔪᓂᑦ. ᑐᔅᓯᕋᐅᑎᓕᐅᖅᑐᖅ ᐱᓯᒪᑦᑎᔭᕆᐊᓕᒃ 

ᑐᐊᕕᕐᓇᖅᑐᓄᑦ ᑯᕕᔪᖃᖅᑐᓄᑦ ᖃᓄᐃᓕᓯᒋᐊᓂᕐᒧᑦ ᐸᕐᓴᐅᒻᒥᑦ ᐊᖏᖅᑕᐅᓯᒪᓗᓂ ᓈᒻᒪᑦᑐᒧᑦ 

ᐱᔪᓐᓇᐅᑎᖃᖅᑐᒧᑦ ᑎᒥᐅᔪᒧᑦ(ᓄᑦ). 

ᐃᒋᑕᒃᓴᑦ ᑲᒪᒋᔭᐅᓂᖏᑦ  

9. ᑐᔅᓯᕋᐅᑎᓕᐅᖅᑐᖅ ᐊᐅᓚᒋᐊᖃᖅᑕᖏᑦ ᐊᑕᖏᖅᑐᒋᑦ ᐊᑦᑕᓇᖅᑐᑦ ᐊᒻᒪ ᐊᑦᑕᓇᖏᑦᑐᑦ ᐊᑦᑕᑯᓂᑦ 

ᐱᖃᓯᐅᑎᓪᓗᑎ ᓂᖀᑦ, ᐊᑦᑕᑯᐃᑦ, ᓴᓃᑦ ᐅᓱᐊᓗᒻᒦᖔᖅᓯᒪᔪᑦ ᐃᓚᐅᕈᑏᑦ (ᓲᕐᓗ, ᐅᖅᓱᖅᑎᕈᑏᑦ, ᒑᓰᑦ, 

ᒐᓚᐃᑳ ᑯᐊᕈᓐᓇᖏᑦᑐᖅ) ᐊᑐᕐᓂᖃᕐᓗᓂ ᐊᕙᑎᒨᖅᑎᑦᑕᐃᓕᑎᑦᑎᓂᕐᒧᑦ ᐊᒻᒪ ᐱᔭᔅᓴᐅᓂᖏᓐᓄᑦ 

ᐆᒪᔪᓄᑦ ᖃᖓᒃᑯᓕᒫᖅ ᑭᓯᐊᓂ ᓈᒻᒪᑦᑐᒥᑦ ᐃᒋᑕᐅᓗᓂ ᐅᕝᕙᓘᓐᓃᑦ ᐊᖏᖅᑕᐅᓯᒪᔪᒧᑦ ᐱᓕᕆᕕᒻᒧᑦ.  

ᐅᖅᓱᐊᓗᐃᑦ ᐊᒻᒪᓗ ᐃᓚᐅᕈᑎᒃᓴᓂᑦ ᑐᖅᑯᐃᓂᖅ  

10. ᑐᔅᓯᕋᐅᑎᓕᐅᖅᑐᖅ ᐃᓂᖃᖅᑎᑦᑎᒋᐊᓕᒃ ᐊᑕᖏᑦᑐᓂᑦ ᐅᖅᓱᐊᓗᓐᓄᑦ ᐊᒻᒪ ᐊᓯᖏᓐᓄᑦ ᐊᑦᑕᓇᖅᑐᓄᑦ 

ᐅᖓᓯᓛᕆᒋᐊᖃᖅᑕᖓᓂᑦ ᐃᒪᕐᒥᑦ ᖃᓄᐃᑦᑐᑐᐃᓐᓇᕐᓂᑦ ᐃᒪᕐᓂᑦ ᐊᒻᒪ ᐊᕙᑎᖓ 

ᐊᑦᑐᖅᑕᐅᓴᖃᐃᓐᓂᖓᓄᑦ ᓈᒻᒪᑦᑐᒧᑦ ᐱᔪᓐᓇᐅᑎᖃᖅᑎᑦᑎᔪᓂᑦ ᑎᒥᐅᔪᓄᑦ. ᓱᓇᒃᑯᑖᑦ 

ᑐᖅᑯᖅᑕᐅᓯᒪᒋᐊᓖᑦ ᐊᓂᑎᑕᐅᑦᑕᐃᓕᓯᒪᓗᑎᑦ ᐊᕙᒧᑦ.  

11. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᐅᖅᓴᐃᓂᐅᔪᑦ ᓱᓇᒃᑯᑖᓕᒫᓂᑦ ᐅᖅᓴᐃᖃᑦᑕᕐᓗᑎ 

ᐅᖓᓯᓐᓂᖃᖅᑐᓂᑦ ᐃᒪᖓᓂ ᖃᓄᐃᑦᑐᑐᐃᓐᓇᕐᓂᑦ ᐃᒪᕐᓂᑦ ᓈᒻᒪᑦᑐᒧᑦ ᐱᔪᓐᓇᐅᑎᖃᖅᑎᑦᑎᔪᓂᑦ 

ᑎᒥᐅᔪᓄᑦ. 

12. ᑐᔅᓯᕋᐅᑎᓕᐅᖅᑐᖅ ᐱᑕᖃᕆᐊᓕᒃ ᑯᕕᔪᖃᖅᑐᓄᑦ ᑐᐊᕕᕐᓇᖅᑐᓄᑦ ᐸᕐᓇᐅᒻᒥᑦ ᐅᖅᓱᐊᓗᖃᕐᕕᓕᒫᓂᑦ 

ᐅᕝᕙᓘᓐᓃᑦ ᐊᐅᓪᓛᕐᕕᒋᔭᐅᔪᓂᑦ ᓇᒦᓐᓂᖏᓐᓂ ᐊᒻᒪ ᓇᓗᓇᐃᖅᓯᔭᕆᐊᓕᒃ ᓈᒻᒪᑦᑐᒥ ᑯᕕᔪᖃᖅᑐᓄᑦ 

ᖃᓄᐃᓕᓯᒋᐊᓂᕐᒧᑦ ᓱᓇᒃᑯᑖᓂᑦ ᐊᒻᒪ ᓴᓗᒻᒪᖅᓴᐃᓂᕐᒧᑦ ᓱᓇᒃᑯᑖᑦ (ᓲᕐᓗ, ᖃᓗᕋᐅᑏᑦ, ᒥᓪᓗᐊᕈᑏᑦ, 

ᖃᑦᑕᐅᔭᐃᑦ, ᑯᑐᕐᕖᑦ, ᐊᒻᒪ ᖃᐅᓯᖅᑐᓄᑦ ᐸᓂᖅᓴᐅᑎᑦ) ᐊᑐᐃᓐᓇᐅᑎᐊᕐᓗᑎ.  

13. ᑐᔅᓯᕋᐅᑎᓕᐅᖅᑐᖅ ᒪᓕᒋᐊᓕᒃ ᐱᔪᓐᓇᑎᑦᑎᔪᓂᑦ ᑎᒥᐅᔪᓂᑦ ᑐᑭᒧᐊᖅᑎᑕᐅᔪᑦ ᐊᐅᓚᑦᑎᓂᕐᒧᑦ ᐊᒻᒪ 

ᐲᖅᑕᐅᓂᖏᓐᓄᑦ ᐊᑦᑕᓇᖅᑐᑦ ᐊᒻᒪ ᐊᑦᑕᑯᐃᑦ (ᓲᕐᓗ, ᓱᕈᖅᓯᒪᔪᖅ ᓄᓇ, ᐃᖅᑲᖓᓂ ᐊᒻᒪ ᐊᑦᑕᑯᐃᑦ 

ᐅᖅᓱᐊᓗᐃᑦ).  

14. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᐆᒪᔪᓂᑦ ᕿᒫᑎᑦᑎᔾᔪᑏᑦ ᐊᑐᖅᑐᑕᐅᓗᑎ ᑯᕕᔪᖃᖅᑎᓪᓗᒍ 

ᐆᒪᔪᐃᑦ (ᓄᓇᒥᐅᑕᐃᑦ ᐅᕝᕙᓘᓐᓃᑦ ᐃᒪᕐᒥᐅᑕᐃᑦ) ᐊᒻᒪ ᐅᑎᖅᑕᖃᑦᑕᖅᑐᑦ ᑎᒻᒥᐊᑦ ᓱᕈᖅᑎᑕᐅᖁᓇᒋᑦ. 

15. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᑯᕕᔭᐅᔪᓕᒫᑦ ᐅᖅᓱᐊᓗᐃᑦ ᐅᕝᕙᓘᓐᓃᑦ ᐊᓯᖏᑦ 

ᐊᑦᑕᓇᕈᑎᖃᖅᑎᑦᑎᔪᑦ 100 ᓖᑕᓂᑦ ᐅᕝᕙᓘᓐᓃᑦ ᐊᖏᓂᖅᓴᓂᑦ ᑐᓴᖅᑎᑦᑎᒍᑕᐅᑦᑕᐅᑎᒋᒋᐊᓖᑦ 24 

ᐃᑲᕋᓄᑦ ᑯᕕᔪᖃᖅᑐᓄᑦ ᐅᕐᑲᓚᕕᖓ ᐅᕙᓂ (867) 920-8130. 

ᓂᕐᔪᑎᑦ − ᑕᒪᐃᑎᒍᑦ  

16. ᑐᔅᓯᕋᐅᑎᓕᐅᖅᑐᖅ ᐊᖏᔫᒥᑦ ᐊᓯᔾᔩᔭᕆᐊᖃᖏᑦᑐᖅ ᐅᕝᕙᓘᓐᓃᑦ ᓱᕋᑦᑎᓗᓂ ᐅᕝᕙᓘᓐᓃᑦ 

ᓱᕋᑦᑎᕆᓗᓂ ᐆᒪᔪᓄᑦ ᓇᔪᖅᑕᐅᕙᑦᑐᓄᑦ ᐱᓕᕆᓂᖃᖅᑎᓪᓗᒋᑦ ᑖᔅᓱᒥᖓ ᐊᐅᓚᓂᖓᓂᑦ ᑭᓯᐊᓂ 

ᐱᔪᓐᓇᖅᑎᑕᐅᒍᓂ ᓈᒻᒪᑦᑐᒧᑦ ᐱᔪᓐᓇᑎᑦᑎᔪᓂᑦ ᑎᒥᐅᔪᓄᑦ.  

17. ᑐᔅᓯᕋᐅᑎᓕᐅᖅᑐᖅ ᐃᒪᐃᑦᑕᕆᐊᖃᖏᑦᑐᖅ ᒪᓕᔅᓴᕐᓗᓂ, ᑕᖃᑎᑦᑎᓗᓂ, ᐸᕕᓴᐅᓗᓂ ᐅᕝᕙᓘᓐᓃᑦ 

ᖃᓄᐃᓘᕐᓗᓂᒋᑦ ᐆᒪᔪᐃᑦ. ᑕᒪᓐᓇ ᐃᓚᖃᖅᐳᖅ ᐅᐃᔾᔮᕐᓂᕐᒧᑦ, ᒪᓕᒃᓴᕐᓂᕐᒧᑦ, ᖁᓛᒍᑦ ᖃᖓᑕᓂᕐᒧᑦ 

ᒪᓕᒃᑐᒥᑦ ᐅᕝᕙᓘᓐᓃᑦ ᖃᓄᑐᐃᓐᓇᒥᑦ ᐸᒡᕕᓵᕆᓂᕐᒥᑦ ᓂᕐᔪᑎᓂᒃ ᐅᕝᕙᓘᓐᓃᑦ ᐸᕖᓵᕆᓂᕐᒥᑦ ᐊᒥᓱᓂ 

ᑲᑎᙵᓂᐅᔪᓂᑦ ᓂᕐᔪᑎᓂᑦ.  

18. ᑐᒃᓯᕋᖅᑐᑦ ᐊᖑᓇᓱᒋᐊᖃᙱᓚᑦ ᐃᖃᓗᒐᓱᒡᓗᑎᓘᓐᓃᑦ ᑭᓯᐊᓂ ᓈᒻᒪᒃᑐᓂ ᓄᓇᕗᒻᒥ 

ᐱᔪᓐᓇᕐᓂᖃᕈᑎᖃᕐᓗᑎᒃ.  

ᑎᖕᒥᐊᑦ ᐅᑎᖅᑕᖅᐸᒃᑐᑦ ᐊᒻᒪᓗ ᑎᖕᒥᐊᑦᐸᒡᕕᓵᕆᔭᐅᓂᖏᑦ  

19. ᑐᔅᓯᕋᐅᑎᓕᐅᖅᑐᖅ ᐱᓕᕿᐊᖑᓕᕐᓂᖏᓐᓄᑦ ᐱᓕᕆᐊᕆᒋᐊᓕᓕᒫᖏᑦ ᐱᓕᕆᐊᒥᑦ ᓴᐳᒻᒥᑦᑎᔪᓂᑦ 

ᐅᑎᖅᑕᖃᑦᑕᖅᑐᓂᑦ ᑎᒻᒥᐊᓂᑦ ᐊᒻᒪ ᐊᑦᑕᓇᖅᑐᒦᑎᑦᑎᑦᑕᐃᓕᓗᓂ, ᑐᖁᑦᑎᑦᑕᐃᓕᓗᓂ ᐅᕝᕙᓘᓐᓃᑦ 

ᐸᕕᓴᐃᓗᓂ ᐅᑎᖅᑕᖃᑦᑕᖅᑐᓂᑦ ᑎᒻᒥᐊᓂᑦ ᐅᕝᕙᓘᓐᓃᑦ ᓱᕋᑦᑎᕆᑦᑕᐃᓕᓗᓂ, ᐸᕕᓴᐃᖏᓪᓗᓂ 

ᐅᕝᕙᓘᓐᓃᑦ ᐱᑭᐅᖏᑦ ᐱᔭᐅᓗᑎ. ᑖᔅᓱᒧᖓ ᐱᔾᔪᑕᐅᔪᒧᑦ, ᑐᔅᓯᕋᐅᑎᓕᐅᖅᑐᖅᐱᖃᓯᐅᔾᔨᔭᕆᐊᓕᒃ 

ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᖃᓇᑕᒥ ᖃᓂᒋᔭᖃᓗᐊᖅᑕᐃᓕᓂᕐᒧᑦ ᐊᑐᐊᒐᐃᑦ. 

ᑐᔅᓯᖃᐅᑎᓕᐅᖅᑐᒧᑦ ᖃᓄᐃᓕᒋᐊᖅᑕᖏᑦ ᐊᑐᖅᑕᐅᓂᖏᓐᓄᑦ ᖃᓂᒋᔭᖃᓗᐊᖅᑕᐃᓕᓂᕐᒧᑦ 

ᐊᑐᐊᒐᐃᑦ ᒪᓕᓐᓂᖃᕿᐊᓕ ᐅᑎᖅᑕᖃᑦᑕᖅᑐᓄᑦ ᑎᒻᒥᐊᓄᑦ ᑲᑎᒪᓂᖓ ᐱᖁᔭᖅ, 1994 ᐊᒻᒪ ᐆᒪᔪᓂᑦ 

ᐊᑦᑕᓇᖅᑐᒦᑦᑐᓂᑦ ᐱᖁᔭᖅ.  

20. ᑐᒃᓯᕋᖅᑐᑦ ᐸᒡᕕᓵᕆᔭᕆᐊᖃᙱᓚᑦ ᓱᕋᑦᑎᕆᓗᑎᒡᓗ ᐃᕙᕕᓂᑦ ᒪᓐᓂᖏᓐᓂᓪᓗ ᑎᖕᒥᐊᓄᑦ 

ᓇᓕᐊᑐᐃᓐᓇᓂᑦ. ᑕᐃᒪᓕ ᐊᑐᖅᑕᐅᓗᓂ ᐃᕝᕙᕕᒃ ᖃᓄᐃᑦᑐᑐᐃᓐᓇᕐᒧᑦ ᑎᖕᒥᐊᒧᑦ ᖃᐅᔨᔭᐅᒃᐸᑕ 

ᐅᕝᕙᓗᓂᑦ ᓇᓂᔭᐅᒃᐸᑕ (ᑐᑭᓕᐅᑎᓗᒍ, ᒪᓐᓂᖃᕐᓗᑎᒃ ᐅᕝᕙᓗᓂᑦ ᐱᐊᕋᒃᑕᖃᕐᓗᑎᒃ) 

ᑐᒃᓯᕋᐅᓕᐅᖅᓯᒪᔪᖅ ᐅᐸᒃᑕᐅᓕᒪᔭᕆᐊᖃᕐᓂᐊᖅᑕᖏᑦ ᑕᒪᒃᑯᐊ ᓄᓇᐃᑦ ᐃᕙᓂᖏᑦ 

ᐊᓂᒍᕋᓱᐊᕐᓂᖏᓐᓂ ᐊᒻᒪᓗ ᐱᐊᕋᖏᑦ ᑎᒡᔭᐅᕐᓗᑎᒃ ᐊᐅᓚᕐᓂᖅᐸᑕ ᑕᒫᖓᑦ ᐃᕝᕙᕕᖕᓂᑦ 

ᐋᖅᑭᒃᑕᐅᓯᒪᔪᑦ ᐅᐸᒃᑕᐅᔭᐃᖅᓯᒪᔪᓂᑦ1 ᓈᔪᖅᑕᐅᓱᓂᑦ ᐃᖕᒥᐊᓂᑦ ᐊᒻᒪᓗ ᖃᓂᒋᔭᖏᓐᓃᑦᑐᓂᑦ 

ᓇᔪᖅᑕᐅᓱᓂᑦ.  

21. ᑐᔅᓯᕋᐅᑎᓕᐅᖅᑐᖅ ᖃᓂᒋᔭᕆᐊᖃᖏᑕᖏᑦ ᕿᖅᑯᐊᖃᕐᕖᑦ ᑎᒻᒥᐊᑕᖃᖅᑐᓂᑦ ᐊᒻᒪ ᐊᑐᖅᑕᐅᔪᑦ 

ᑎᒻᒥᐊᓄᑦ ᐅᑎᖅᑕᖃᑦᑕᖅᑐᓄᑦ ᐃᒪᕐᒥᐅᑕᓄᑦ ᑎᒻᒥᐊᓄᑦ, ᐅᖓᓯᓐᓂᕆᒋᐊᖃᖅᑕᖓᓂᑦ 

ᐊᑐᓕᖁᔭᐅᓯᒪᔪᒥᑦ ᓈᒻᒪᑦᑐᒧᑦ ᐱᔪᓐᓇᑎᑦᑎᔪᒧᑦ ᑎᐅᔪᓂᑦ.  

22. ᑐᔅᓯᕋᐅᑎᓕᐅᖅᑐᖅ ᒪᓕᒋᐊᖃᖏᑕᖏᑦ ᑕᕆᐅᕐᒥᐅᑕᐃᑦ ᑎᒻᒥᐊᑦ ᐅᕝᕙᓘᓐᓃᑦ ᐃᒪᕐᒥᐅᑕᐃᑦ ᑎᒻᒥᐊᑦ 

ᐃᒪᐅᑉ ᕐᑳᖓᒎᖅᑐᑦ, ᐊᒻᒪ ᖃᓂᔭᕆᐊᖃᖏᑕᖏᑦ ᑖᒃᑯᐊ ᑎᒻᒥᐊᖑᔪᑦ ᑕᑯᔭᐅᒍᑎ ᐃᒪᕐᒥ. 

ᖃᖓᑕᓲᓄᑦ ᖃᖓᑕᓂᖏᓐᓄᑦ ᑭᒡᓕᐅᔪᑦ  

23. ᑲᒪᓂᐊᖅᑐᑦ ᐊᓯᔾᔩᔭᕆᐊᖃᙱᓚᑦ ᖃᖓᑕᓂᕐᒧᑦ ᐊᖅᑯᑎᖓᓐᓂ ᐅᐸᒃᑐᐃᓂᕐᒧᑦ ᐆᒪᔪᓂᑦ, ᐊᒻᒪᓗ 

ᖃᖓᑕᑦᑕᐃᓕᒪᕙᒡᓗᑎᒃ ᐆᒪᔪᐃᑦ ᖁᓕᑦᑎᐊᖓᒍᑦ.  

24. ᑐᔅᓯᕋᐅᑎᓕᐅᖅᑐᖅ ᐸᕐᓇᐃᔭᕆᐊᓕᒃ ᖃᖓᑕᕕᒋᓂᐊᖅᑕᖓᓂ ᐊᖅᑯᑎᖓᓂ ᖃᖓᑕᑯᑖᑎᑎᖏᑦᑐᑦ 

ᖃᐅᔨᒪᔭᐅᔪᓂᑦ ᓇᔪᖅᑕᐅᕙᑦᑐᓂᑦ ᑎᒻᒥᐊᓄᑦ ᐅᕝᕙᓘᓐᓃᑦ ᐆᒪᔪᖅᑕᖃᕐᓂᖏᓐᓄᑦ. ᖃᖓᑕᓲᑦ 

ᐅᐸᒃᑕᐃᓕᔭᕆᐊᖃᖅᐳᑦ ᐱᒻᒪᕆᐅᔪᓂ ᐊᒻᒪᓗ ᐊᒃᑐᖅᑕᐅᓴᕋᐃᑦᑐᓂ ᐆᒪᔪᓂᑦ ᐃᓂᐅᔪᓂᑦ 

ᖃᖓᓕᒫᑦᑎᐊᖅ ᓂᕈᐊᖅᓯᕙᒡᓗᑎᒃ ᐊᓯᐊᒍᑦ ᖃᖓᑕᓂᐅᕙᒃᑐᓂ.  

25. ᑐᔅᓯᕋᐅᑎᓕᐅᖅᑐᖅ ᑭᓪᓕᖃᖅᑎᑦᑎᒋᐊᓕᒃ ᖃᖓᑕᓲᓂᑦ/ᖁᓛᒎᓕᓐᓂᑦ ᐱᓕᕆᔭᐅᔪᓂᑦ 

ᐊᑦᑐᐊᓂᓕᓐᓄᑦ ᐱᓕᕆᐊᒧᑦ ᖃᖓᑕᓗᓂ ᐊᑦᑎᓛᕆᔪᓐᓇᖅᑕᖓᓂ 610 ᒦᑕᐃᑦ (2,100 ᐃᓯᒐᐃᑦ) 

ᓄᓇᐅᑉ ᖁᓛᒍᑦ ᑭᓯᐊᓂ ᒥᑦᑎᓪᓗᒋᑦ, ᖃᖓᑦᑕᑎᓪᓗᒋᑦ ᐅᕝᕙᓘᓐᓃᑦ ᓇᓗᓇᐃᖅᓯᒪᔪᒥᑦ 

ᐱᑕᖃᕆᐊᖃᖅᑎᑕᐅᔪᒥᑦ ᐊᑦᑎᓈᓂᕐᒧᑦ ᖃᖓᑕᓗᓂ, ᐸᕕᓴᐃᓂᖃᖏᑦᑐᖅ ᐆᒪᔪᓂᑦ ᐅᕝᕙᓗᓐᓃᑦ 

ᐅᑎᖅᑕᖃᑦᑕᖅᑐᓂᑦ ᑎᒻᒥᐊᓂᑦ.  

26. ᑐᔅᓯᕋᐅᑎᓕᐅᖅᑐᖅ ᖃᓂᓪᓕᓯᒋᐊᖃᖏᑦᑐᖅ ᖃᐅᔨᒪᔭᐅᔪᓂᑦ ᑎᒻᒥᐊᖃᖅᑐᓂᑦ (ᓲᕐᓗ, ᑎᒻᒥᐊᑦ ᐊᒥᓱᑦ 

ᑲᑎᓐᖓᔪᑦ, ᓱᓗᐃᔭᕐᕕᖏᑦ) ᐅᖓᓕᓐᓂᖃᕐᓗᓂ 1.5 ᑭᓚᒦᑕᐃᑦ. ᖃᓂᓪᓕᔭᐅᖏᓐᓂᖏᑦ 

ᐊᑐᕋᔅᓴᐅᖏᑉᐸᑦ ᖃᖓᑕᓂᖃᕐᓗᓂ ᖁᕝᕙᓯᓐᓂᓕᒻᒥ 1,100 ᒦᑕᐃᑦ (3,500 ᐃᓯᒐᐃᑦ) ᑖᒃᑯᑎᒎᓇ 

ᓇᔪᖅᑕᐅᔪᓂᑦ.  

27. ᑐᒃᓯᕋᖅᑐᑦ ᓇᓗᓇᐃᖅᓯᕆᐊᖃᖅᐳᖅ ᖃᖓᑕᓲᑦ/ᖁᓕᒥᒎᓖᑦ ᐃᒪᐃᑉᐸᙱᓐᓂᖓᓐᓂ, ᑭᓯᐊᓂ 

ᑐᐊᕕᕐᓇᖅᑎᓪᓗᒍ, ᒥᑉᐸᙱᓪᓗᑎᒃ ᐃᓂᐅᔪᓂ ᐆᒪᔪᖅᑕᖃᖅᑐᓂᑦ. 

 
1ᐊᑐᖅᑕᐅᖁᔭᐅᔪᑦ ᐱᔭᕆᐊᑦᑐᕈᑎᑦ ᐅᖓᓯᒡᓂᖏᑦ ᓇᓗᓇᐃᖅᑕᐅᖁᓗᒋᑦ ᐋᖅᑭᒃᑕᐅᓯᒪᔪᑦ ᐅᐸᒃᑕᐅᔭᐃᖅᓯᒪᔪᑦ 

ᐋᖅᑭᒃᑕᐅᓯᒪᓕᖅᑎᓗᒋᑦ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒥ ᑕᐃᒃᑯᓄᖓ ᐊᔾᔨᒌᖏᑦᑐᓄᑦ ᑎᖕᒥᐊᓄᑦ 

ᑲᑎᑕᐅᓯᒪᔪᓄᑦ ᐃᕙᕙᒃᑐᓄᑦ ᒪᓂᖅᑲᒥ ᓇᔪᖅᑕᐅᓱᒥ ᐊᒻᒪᓗ ᓇᓂᔭᐅᔪᓐᓇᕆᓪᓗᑎᒃ ᐅᕘᓇ www.ec.gc.ca/paom-itmb.  

http://www.ec.gc.ca/paom-itmb

28. ᑐᒃᓯᕋᖅᑐᑦ ᐅᖃᐅᔾᔨᔭᕆᐊᖃᖅᐳᑦ ᖃᖓᑕᓲᖅᑎᓂᑦ ᐊᑐᕐᓂᓕᖕᓂ ᖃᖓᑕᓂᕐᒧᑦ ᑭᒡᓕᐅᔪᓂᑦ ᐊᒻᒪᓗ 

ᒪᓕᒃᑎᓪᓗᒋᑦ ᒪᓕᒋᐊᓕᖏᓐᓂᑦ ᐱᓕᕆᐊᒃᓴᐅᑉ ᐃᓂᖓᓂ ᐃᓚᖃᕐᓗᓂ ᖃᖓᑕᓂᕐᒧᑦ ᐊᖅᑯᑎᖓᓐᓂ 

ᑕᐃᑯᖓ/ᑕᐃᑲᙵᑦ ᐱᓕᕆᐊᒃᓴᐅᔫᑉ ᐃᓂᖓᓂ. 

ᓄᓇᒥᒃ ᐊᑐᕐᓂᕐᒧᑦ ᐊᒻᒪᓗ ᐅᑎᖅᑎᕆᓂᖅ ᐸᒡᕕᓵᕆᓂᑯᓂ ᐃᓂᐅᔪᓂᑦ 

29. ᑐᔅᓯᕋᐅᑎᓕᐅᖅᑐᖅ ᐊᑐᕆᐊᓕᒃ ᒫᓐᓇᐅᔪᒥᑦ ᐊᖅᑯᑎᓂᑦ ᐊᑐᖅᑕᐅᒍᓐᓇᑎᓪᓗᒋᑦ ᐱᓕᕿᐊᒧᑦ 

ᐱᓕᕆᖃᖅᑎᓪᓗᒋᑦ ᓄᓇᒥᑦ.  

30. ᑲᒪᓂᐊᖅᑐᑦ ᓇᓗᓇᐃᕆᓂᐊᖅᐳᑦ ᓄᓇᐅᑉ ᐊᑐᖅᑕᐅᓂᖓ ᐃᓂᖓ ᓴᓕᒪᐃᓐᓇᕐᓂᐊᕐᓂᖓᓂ 

ᖃᖓᓕᒫᑦᑎᐊᒃᑯᑦ.  

31. ᑐᔅᓯᕋᐅᑎᓕᐅᖅᑐᖅ ᐲᕆᐊᓕᖏᑦ ᐊᑦᑕᑯᓕᒫᑦ, ᐅᖅᓱᐊᓗᐃᑦ ᐊᒻᒪ ᓱᓇᒃᑯᑖᑦ ᐊᑐᓂ 

ᖃᐅᔨᓴᕐᓇᐅᑎᓪᓗᒍ ᐊᕐᕌᒍᒥ ᐊᒻᒪ/ᐅᕝᕙᓘᓐᓃᑦ ᐱᔭᕇᖅᑕᐅᑎᓪᓗᒍ ᐃᖅᑲᓇᐃᔮᖑᔪᖅ 

ᐊᒻᒪ/ᐅᕝᕙᓘᓐᓃᑦ ᕿᒪᑦᑕᐅᑎᓪᓗᒍ. 

32. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᐸᑯᓴᖅᑕᐅᓯᒪᔪᓕᒫᑦ ᓄᓇᐃᑦ ᐅᑎᖅᑎᑕᐅᓗᑎ 

ᖃᓄᐃᖏᑦᑐᒧᑦ ᐅᕝᕙᓗᓐᓃᑦ ᐸᕕᓴᑦᑕᐅᓚᐅᖅᑎᓐᓇᒍ ᖃᓄᐃᓕᖓᓂᖓᓄᑦ ᐊᑐᕐᓗᑎ ᐱᐅᓛᓂᑦ 

ᐊᑐᐃᓐᓇᐅᔪᓂᑦ ᐃᖅᑲᓇᐃᔭᐅᑎᓂ ᑮᓇᐅᔭᖅᑐᓗᐊᖏᑦᑐᓂ ᑎᑭᑕᔅᓴᐅᔪᓂᑦ (BATEA) 

ᐱᔭᕇᖅᑕᐅᑎᓪᓗᒍ ᐃᖅᑲᓇᐃᔮᖑᔪᖅ ᐊᒻᒪ/ᐅᕝᕙᓘᓐᓃᑦ ᕿᒪᑦᑕᐅᑎᓪᓗᒍ.  

ᓇᔪᖅᑕᐅᔪᑦ 

33. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᓇᔪᖅᑕᓕᒫᖑᔪᑦ ᓇᒦᓐᓂᖃᕐᓗᑎ ᑎᓯᔪᓂᑦ ᕐᑳᖏᓐᓂ, ᓲᕐᓗ 

ᐅᔭᕋᓛᑦ ᐅᕝᕙᓘᓐᓃᑦ ᓯᐅᕋᐃᑦ ᑲᑎᖅᑐᖅᑕᐅᓯᒪᔪᑦ ᐊᒻᒪ ᑕᐃᒪᐃᒃᑲᓐᓂᕈᓐᓇᖅᑐᓂ, 

ᐊᑐᖅᑕᐅᖃᑦᑕᕐᓂᖓᓄᑦ. ᖃᓄᐃᓕᓯᒋᐊᕈᑏᑦ ᐊᑐᖅᑕᐅᓂᐊᖅᑐᑦ ᓄᖑᑎᖅᑎᑦᑕᐃᓕᓂᕐᒧᑦ, 

ᐊᖅᑯᑎᓕᐅᓂᕐᒥᑦ ᐊᒻᒪ ᓱᕋᑦᑎᓂᕐᒥᑦ ᓄᓇᒧᑦ. 

ᐃᒪᕕᖕᒥ ᐱᓕᕆᓃᑦ 

34. ᐱᓇᔪᒃᑐᑦ ᐃᒪᐃᑦᑕᕆᐊᓖᑦ, ᑕᐃᒪᐃᓕᐅᕆᐅᖅᓴᐅᑎᐅᔪᓐᓇᕌᖓᑕ, ᐱᓕᕆᖃᑎᖃᕐᓗᑎᒃ ᐊᓯᖏᓐᓂᒃ 

ᐅᒥᐊᕐᔪᐊᓂᒃ ᐃᓄᐃᓴᒃᖠᓯᒪᖁᓪᓗᒋᑦ ᐊᑕᐅᑦᑎᒃᑯᑦ ᐅᒥᐊᕐᔪᐊᑦ ᐃᖏᕐᕋᔭᖕᓂᖏᑦ ᐱᒻᒪᕆᐅᔪᒥᑦ 

ᓂᕐᔪᑎᓄᑦ ᓇᔪᒐᕐᓂᑦ ᐃᓂᓂᑦ ᐃᒪᐃᑦᑐᓐᓇᖁᓪᓗᒋᑦ ᓂᕐᔪᑏᑦ ᑲᔪᓯᓗᑎᒃ ᐊᑐᕐᓗᓂᔾᔪᒃ ᓇᔪᒐᖅᑎᒃ 

ᐸᒡᕕᓴᒃᑕᐅᓇᑎᒃ (ᓲᕐᓗ ᓇᓪᓗᐊᑕ ᑕᕆᐅᖓ, ᑕᓪᓗᕈᑎᐅᑉ ᐃᒪᖓ, ᕿᙳᐊ, ᐱᓚᑦ ᐃᒪᖓ).  

35. ᑐᔅᓯᕋᐅᑎᓕᐅᖅᑐᖅ ᐅᐸᔅᓯᔭᕆᐊᖃᖏᑦᑐᖅ ᐃᓐᓈᕈᕐᓂᑦ ᐊᑐᖅᑕᐅᔪᑦ ᐱᑭᐅᖃᕐᕕᐅᓪᓗᑎ ᐊᒻᒪ 

ᐱᑭᐅᖅᑐᓄᑦ ᑎᒻᒥᐊᓄᑦ ᐅᓐᓄᓴᑐᖃᒃᑯᑦ ᐅᕝᕙᓘᓐᓃᑦ ᐅᓐᓄᕋᑖᒃᑯᑦ ᑕᖅᑭᖏᓐᓂ ᐋᒡᒌᓯ ᐊᒻᒪ ᓯᑎᐱᕆ.  

36. ᐱᓕᕆᔪᒪᔪᖅ ᑲᒪᓇᓱᓐᓂᐊᓐᖏᓚᖅ ᓇᖑᓗᑦᑐᐃᓗᓂᓘᓐᓃᑦ ᐃᒪᕐᒥ ᐆᒪᔪᐃᑦ ᐃᖏᕐᕋᓂᕆᕙᑦᑕᖏᓐᓂᒃ. 

ᑖᓐᓇ ᐱᖃᓯᐅᔾᔨᔪᖅ ᓇᓗᓇᐃᖅᓯᓪᓗᓂ ᐃᖅᑯᒪᐃᓂᕐᒧᑦ ᑭᓪᓕᖓ ᐃᓗᐊᓂ 250 ᒦᑕᐃᑦ ᐊᒻᒪ 

ᒥᑭᓛᕆᔪᓐᓇᖅᑕᖓ 100 ᒦᑕᐃᑦ ᐃᖏᕋᑯᐅᒋᐊᖃᖏᑦᑐᖅ ᑭᓪᓕᖓ ᐃᒪᕐᒥᐅᑕᓂᑦ ᐆᒪᔪᓂᑦ. 

ᓇᓗᓇᐃᖅᑕᐅᓯᒪᓗᓂ ᐃᓂᒋᓂᐊᖅᑕᖏᑦ ᐅᒥᐊᑦ ᓯᔪᓂᐊᒍᑦ ᐊᖅᑯᑎᖓᒍᑦ ᐃᖏᕋᑯᐅᔪᑦ ᐃᒪᕐᒥᐅᑕᓄᑦ 

ᐆᒪᔪᓄᑦ ᐊᒻᒪ ᐅᑕᖅᑭᓗᑎ ᐃᑳᖅᓯᐊᕆᓗᒋᑦ ᐆᒪᔪᐃᑦ ᐱᔪᓐᓇᖅᑎᑕᐅᖏᑦᑐᖅ. 

37. ᐃᒪᕐᒥᐅᑕᐃᑦ ᐆᒪᔪᐃᑦ ᐊᔪᓕᐅᖅᑲᔫᔮᕈᑎ ᐅᕝᕙᓘᓐᓃᑦ ᐸᕕᓴᑦᑕᐅᓗᑎ ᐅᒥᐊᕐᒧᑦ ᐃᖏᕋᓂᖏᓐᓄᑦ, 

ᑐᔅᓯᕋᐅᑎᓕᐅᖅᑐᖅ ᐊᑐᓕᖅᑎᑦᑎᒋᐊᓕᒃ ᓈᒻᒪᑦᑐᓂ ᖃᓄᐃᓕᓯᒋᐊᕈᑎᓂᑦ ᐸᑯᓴᐃᓗᐊᖅᑕᐅᓕᒪᓂᕐᒧᑦ, 

ᐱᖃᓯᐅᑎᓪᓗᑎ ᐃᖏᕋᑎᑕᐅᖑᓐᓃᕐᓂᖏᑦ ᑭᓯᐊᓂ ᐆᒪᔪᐃᑦ ᓅᔅᓯᒪᓕᖅᑎᓪᓗᖏᑦ ᓇᒦᓐᓂᕆᔭᖏᓐᓂ. 

38. ᐱᓇᔪᒃᑐᑦ ᐃᒪᐃᑦᑕᕆᐊᓖᑦ ᐅᖓᓯᖕᓂᖃᕐᓗᑎᒃ 100 ᒦᑕᓂᒃ ᓇᓄᕐᒥᒃ ᑕᑯᖃᑦᑕᐅᑎᓂᖅᑕᖃᖅᐸᑦ 

ᓄᓇᒥᑦ ᐅᕝᕙᓘᓐᓃᑦ ᓯᑯᒥᑦ ᐱᓕᕆᓂᖃᖅᑎᓪᓗᒋᑦ ᐱᓕᕆᐊᒃᓴᓂᒃ ᑕᐃᑲᙵᑦ ᐅᒥᐊᕋᓛᓂᑦ 

ᐅᕝᕙᓘᓐᓃᑦ ᒥᑭᑦᑐᓂᑦ ᐅᒥᐊᕐᓂᑦ; ᐊᑕᖏᕐᓗᒋᑦ ᑕᑯᖃᑦᑕᐅᑎᓃᑦ ᓇᓄᕐᓂᑦ 

ᑕᐃᒪᐃᑎᑕᐅᑦᑕᐃᓕᓪᓚᕆᒋᐊᓖᑦ ᐊᔪᕐᓇᙱᒃᑳᖓᑦ. 

39. ᑐᔅᓯᕋᐅᑎᓕᐅᖅᑐᖅ ᐅᖓᓯᓐᓂᖃᕆᐊᓕᒃ 500 ᒦᑕᓂᑦ ᐊᐃᕕᕐᓂᑦ ᖃᑭᓯᒪᔪᓂᑦ ᐱᓕᕆᓂᖃᖅᑎᓪᓗᒋᑦ 

ᐳᓚᑦᑕᔫᒧ ᐅᒥᐊᒧᑦ ᐅᕝᕙᓘᓐᓃᑦ ᐊᓯᖏᓐᓄᑦ ᒥᑭᔪᓄᑦ ᐅᒥᐊᓄᑦ. 

40. ᑐᔅᓯᕋᐅᑎᓕᐅᖅᑐᖅ ᓄᖅᑲᖅᑎᖏᐊᓕᖏᑦ ᐱᓕᕿᐊᒧᑦ ᐱᓕᕆᓂᓕᒫᖑᔪᑦ ᑐᖁᖓᒧᓂᑦ ᐆᒪᔪᓂᑦ 

ᐅᕝᕙᓘᓐᓃᑦ ᐆᒪᔪᓂᑦ (ᑕᒪᒃᑭ ᐃᒪᕐᒥᐅᑕᐃᑦ ᐊᒻᒪ ᓄᓇᒥᐅᑕᐃᑦ), ᐅᕝᕙᓘᓐᓃᑦ ᐋᓐᓂᖅᓯᒪᔪᒥᑦ ᐆᒪᔪᒥᑦ 

ᑕᑯᔭᐅᔪᓂᑦ ᖃᓄᑐᐃᓐᓇᖅ ᐃᖅᑲᓇᐃᔭᕐᓂᖃᖅᑎᓪᓗᒋᑦ ᐅᕝᕙᓘᓐᓃᑦ ᐱᓕᕆᔭᐅᔪᓂᑦ ᐃᓗᐊᓂ ᐊᒻᒪ 

ᖃᓂᒋᔭᖓᓂ ᑕᕿᐅᕐᒥ ᐃᒪᖏᓐᓂ. ᐱᓕᕿᐊᕆᔭᐅᔪᑦ ᑲᔪᓯᒍᓐᓇᖅᑐᑦ ᐊᑐᓕᖁᔭᐅᒧᒧᑦ 

ᐱᔪᓐᓇᐅᑎᖃᖅᑎᑦᑎᔪᒧᑦ ᑎᒥᐅᔪᓄᑦ.  

41. ᑐᔅᓯᕋᐅᑎᓕᐅᖅᑐᖅ ᑐᓴᖅᑎᑦᑎᒋᐊᓕᒃ ᖃᓄᐃᓐᓂᓕᒫᖑᔪᓂᑦ, ᐋᓐᓂᖅᑐᓂᑦ ᐅᕝᕙᓘᓐᓃᑦ ᑕᑯᔭᐅᔪᓂᑦ 

ᐃᒪᕐᒥᐅᑕᓂᑦ ᐆᒪᔪᓂᑦ ᓈᒻᒪᑦᑐᒧᑦ ᐱᔪᓐᓇᐅᑎᖃᖅᑎᑦᑎᔪᒧᑦ ᐃᒥᐅᔪᓄᑦ. 

ᐃᑦᑕᕐᓂᓴᒥᓂᖅᑕᓖᑦ 

42. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᐃᑦᑕᕐᓂᓴᖃᕐᕖᑦ ᐊᒻᒪ ᓴᐅᓂᑐᖃᑐᖃᕐᕕᒃ ᐱᔮᖅᑯᒻᒥᑦ 

ᐅᕝᕙᓘᓐᓃᑦ ᐱᔮᖅᑯᑎᐅᖏᑦᑐᒥᑦ ᐸᕕᓴᑦᑕᐅᓗᑎ ᐱᔨᑦᑎᖅᑕᓄᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ 

ᐱᓕᕿᐊᒥᑦ ᐱᓕᕆᔭᐅᓂᖓᓄᑦ.  

43. ᑐᒃᓯᕋᖅᑐᑦ ᓇᓗᓇᐃᖅᓯᔭᕆᐊᖃᖅᐳᑦ ᑕᒪᕐᒥᒃ ᐱᓕᕆᔾᔪᔾᔭᐅᕙᒃᑐᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ 

ᐅᔾᔨᕈᓱᑦᑎᐊᕐᓂᖏᓐᓂ ᑲᒪᓂᐊᖅᑐᓄᑦ ᑲᒪᒋᔭᕆᐊᖃᖅᑕᖏᓐᓂ ᐊᒻᒪᓗ ᐱᔭᕆᐊᓕᖏᓐᓂ 

ᐱᔾᔪᑎᖃᖅᑐᒥ ᐃᑦᑕᕐᓂᓴᓕᕆᓂᕐᒧᑦ ᐅᕝᕙᓘᓐᓃᑦ ᓄᓇᖃᕐᕕᐅᖃᑦᑕᖅᑐᕕᓂᕐᓂ ᐃᓂᐅᔪᑦ ᐹᖅᑕᐅᔪᓂ 

ᓄᓇᒥᒃ−ᑐᙵᕕᓕᖕᓂ ᖃᓄᐃᓕᐅᕐᓂᖃᖅᑎᓪᓗᒋᑦ. ᐃᓚᖃᓪᓗᐊᖅᐳᖅ ᐅᖃᐅᔾᔨᖅᑐᖅᑕᐅᓂᕐᒥᑦ 

ᐅᓂᒃᑳᕆᔪᓂᒃ ᐱᔭᕆᐊᖃᙱᓐᓂᐅᔪᓂ ᐃᑦᑕᕐᓂᓴᕐᓂᑦ ᐲᖅᓯᓂᐅᔪᓄᑦ, ᐊᒻᒪᓗ ᓱᕋᑦᑎᕆᓂᕐᓄᑦ 

ᐅᕝᕙᓘᓐᓃᑦ ᑎᑎᕋᕐᓂᕐᓄᑦ ᐅᔭᖅᑲᓄᑦ ᐊᒻᒪᓗ ᓄᓇᓖᑦ ᐊᑐᖅᐸᒃᑕᖏᓐᓂᑦ ᐊᐅᓚᔪᓐᓇᖁᓪᓗᒋᑦ. 

44. ᐱᓕᕆᔪᖃᕆᐊᖃᔾᔮᖏᓐᑐᖅ ᐊᕙᑎᖏᓐᓂ (50 ᐅᒃᑑᑎᑯᑕᑦ ᓴᕋᒃᑕᐅᔾᔨᐃᑯᑎᐅᑎᑕᐅᔪᒥ) 

ᖃᓄᐃᑦᑐᑐᐃᓐᓇᐃᑦ ᐃᑦᑕᕐᓂᓴᒥᓂᖅᑕᓕᑦ/ 

ᓄᓇᖃᕐᕕᐅᕙᒃᑐᒥᓂᑐᖃᐃᑦ. ᑕᐃᒪᓕ ᐃᑦᑕᓂᓴᒥᓂᖅᑕᓕᑦ ᐅᕝᕙᓗᓂᑦ ᑕᐃᒪᓐᓇᐃᓕᖓᔪᑦ 

ᓇᓂᔭᐅᒃᐸᑕ, ᐱᓕᕆᓂᖅ ᑕᕙᑦᖤᐅᑎᒋ ᓄᖅᑲᒃᑎᑕᐅᔭᕆᐊᖃᒃᐳᖅ ᐊᒻᒪᓗ ᐊᓯᐊᓄᐊᕆᐊᖃᓕᕐᓗᑎᒃ 

ᑕᒫᖓᑦ ᓇᔪᖅᑕᐅᔪᒥᑦ. ᐊᑐᓂ ᐃᑦᑕᕐᓂᓴᒥᓂᖅᑕᓖᓪᓗᓂᑦ ᐅᓂᒃᑳᓕᐊᖑᔭᕆᐊᖃᕐᒪᑕ ᐊᒻᒪᓗ 

ᐅᖃᐅᑎᒋᔭᐅᓗᑎᒃ ᓄᓇᕗᑦ ᒐᕙᒪᒃᑯᑦ – ᐱᓕᕆᕕᖓᓄᑦ ᐃᓕᖅᑯᓯᓕᕆᔨᒃᑯᑦ. 

ᐊᓯᖏᑦ  

45. ᑐᒃᓯᕋᖅᑐᑦ ᐅᖃᖃᑎᖃᓪᓗᐊᖅᐳᑦ ᓄᓇᓕᖕᒥᐅᑕᓂᑦ ᐱᔾᔪᑎᖃᖅᑐᒥ ᖃᓄᐃᓕᐅᕐᓂᕆᓂᐊᖅᑕᒥᓂᑦ 

ᐃᓂᐅᔪᒥᑦ ᐊᒻᒪᓗ ᐱᓇᓱᐊᕐᓗᑎᒃ ᐱᒻᒪᕆᐅᔪᒥᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᒻᒪᓗ ᑐᓴᒐᒃᓴᓂ 

ᐅᖃᐅᔾᔨᔪᓐᓇᖅᑐᓂ ᐱᓕᕆᐊᒃᓴᒧᑦ ᖃᓄᐃᓕᐅᕈᑕᐅᓂᐊᖅᑐᓄᑦ.  

46. ᐱᓕᕆᔪᒪᔪᖅ ᐱᓕᕆᓂᖃᕐᓂᐊᖅᐳᖅ ᓇᖑᓗᑕᐅᓐᖏᓪᓗᑎᒃ ᐃᓄᐃᑦ ᐆᒪᔪᕋᓱᓐᓂᖏᓐᓂᒃ ᓄᓇᒥᓪᓗ 

ᐊᑐᖃᑦᑕᖅᑐᑐᖃᐅᓂᖏᓐᓂᓪᓘᓐᓃᑦ.  

47. ᑐᔅᓯᕋᐅᑎᓕᐅᖅᑐᖅ ᐃᒪᐃᑦᑕᕆᐊᓕᒃ, ᐊᖏᓛᕆᔪᓐᓇᖅᑕᖓᓄᑦ, ᐃᖅᑲᓇᐃᔭᖅᑎᑦᑎᓗᓂ ᓄᓇᓕᒻᒥᑦ 

ᐃᓄᓐᓂᑦ ᐊᒻᒪ ᐱᔭᔅᓴᐅᓂᖏᓐᓄᑦ ᓄᓇᓕᒻᒥ ᐱᔨᑦᑎᖅᑕᐅᔪᑦ ᑕᐃᒪᐃᒍᓐᓇᕋᐃᒍᓂ.  

 


